
 

                                                                  S A O P Š T E NJ E   Z A   J A V N O S T 
 

Određen pritvor za dva osumljičena lica  

zbog osnova sumnje u izvršenje krivičnog dijela 

Zapuštanja ili zlostavljanja djeteta 
                   
    

(Brčko, 28.02.2025. godine) 
 

Na prijedlog Tužilaštva Brčko distrikta BiH, Osnovni sud Brčko distrikta BiH je dana 

28.02.2025.godine u 16:30 sati odredio pritvor za dva lica: Z.Đ. (72)* i  A.Đ. (38)* iz Brčko 

distrikta BiH, zbog postojanja osnova sumnje da su izvršili krivično dijelo “Zapuštanje ili 

zlostavljanje djeteta” iz člana 216. u vezi sa članom 31. Krivičnog zakona Brčko distrikta BiH.  

 

Osnovni sud Brčko distrikta BiH odredio je pritvor navedenim licima zbog postojanje naročitih 

okolnosti koje ukazuju da će ometati krivični postupak uticajem na svjedoke, saučesnike ili 

prikrivače, shodno članu 132. stav 1) tačka b) Zakona o krivičnom postupku Brčko distrikta BiH.  

 

Postupajući Osnovni sud Brčko distrikta BiH nije prihvatio prijedlog Tužilaštva Brčko distrikta 

BiH za određivanje pritvora licu V.P. (29)* iz Banja Luke, jer nije utvrdio postojanje osnova 

sumnje da je ovo lice učinilo krivično djelo odnosno nije utvrdio postojanje zakonskih razloga i 

okolnosti za određivanje pritvora.  

 

U pogledu preostalih pet lica koja su lišena slobode na dan 26.02.2025.godine i to: H.H. (52)*, 

Š.L. (37)*, O.Š. (25)*, H.S. (37)* i H.N. (41)*, Tužilaštvo Brčko distrikta BiH je nakon završenog 

intenzivnog saslušanja ovih lica u toku današnjeg dana, utvrdilo da trenutno nema zakonom 

propisanih razloga i okolnosti za podnošenje prijedloga za određivanje pritvora istim licima. 

 

U daljem toku ovog postupka, sve istražne radnje i aktivnosti koje su po svojoj prirodi vrlo 

složene i obimne u odnosu na predmetno krivično djelo, nastaviti će se nesmanjenim 

intenzitetom, a javnost će biti informisana o važnim informacijama u obimu koji ne šteti istrazi. 

_____________________________________________________________________________________________________________________________________ 

**Ovom objavom ne prejuducira se ishod krivičnog postupka i ne narušava princip presumpcije 
nevinosti. Svako se smatra nevinim dok se pravosnažnom presuduom ne utvrdi njegova krivica.** 

                 RADMILO IVANOVIĆ         

